
Jaargang 27 Vol 2. Februarie 2015 

STILTETYD 

Foto geleen 

'n Boer se gebed .. 

 
Die nuwe dominee op die dorp word uitgenooi na 'n manne-ontbyt saam met 'n 

groep boere. Hulle vra een van die ouer boere om die seën vir die ete te vra.  
 

"Here" begin hy.  
"U weet hoe ek karringmelk haat.  
 

Die dominee is geskok.  
Hy loer onderlangs na die boer.  

Hy is ongemaklik, hy weet nie wat om te dink nie.  
 
"Here ek haat varkvet"  

bid die boer voort.  
 

Die dominee is geskok. Hy loer weer onderlangs na die boer.  
Hy is ongemaklik, hy weet nie wat om te dink nie. 

 
 "En Here, U weet dat ek rou koekmeel nie kan vat nie", bid die boer voort.  
 

Die dominee loer weer en sien dat van die ander boere ook ongemaklik raak. 
 

 Die boer bid voort:   
"Maar Here, wanneer ons dit alles saamgooi, dit meng en bak, kry ons die lekker-

ste beskuit.  
 
So, Here, wanneer dinge gebeur waarvan ons nie hou nie, wanneer die lewe druk 

en ons sukkel om te verstaan wat U vir ons wil sê, help ons om te ontspan en op 
U te wag, terwyl U die 

bestanddele meng en 
beskuit bak.  

Die 2021/2022 BESTUUR 

. 

VOORSITTER    MARTIN RIX 

Martin.a.rix@gmail.com  Sel:  082 903 8342  

 

 

ONDER VOORSITTER  DAVID BRöNN  

David.bronn@vodamail.co.za Sel: 082 878 9133 

 

 

SEKRETARESSE    JANETTA TOERIEN 

janettat@vodamail.co.za       Sel: 082 325 5634  

 

 

NUUSBRIEFREDAKTEUR  DALEEN PIENAAR 

pienaars@netactive.co.za    Sel : 082 848 7478 

 

  

PENNINGMEESTER   LYNETTE V RENSBURG 

lynettevanrensburg@gmail.com Sel: 082 068 6517   

 

 

ADDISIONELE LID         CHRISTO BEZUIDENHOUDT 

bezuic@gmail.com    Sel:  082 551 3475 

 

 

 

ADDISIONELE LID   DALEEN PIENAAR 

pienaars@netactive.co.za  Sel:  082 848 7478 

REDAKSIONEEL 

 

Die nuwe jaar 2023 is in volle swang!   Die kinders is skool-

toe en elkeen kan saamstem dis besig!  Baie geluk aan al 

die kinders wat so mooi presteer het met vernaam die af-

gelope atletiekseisoen.  Ons hou julle dop! 

Januariemaand het ons by Kokoriba gekamp, 

Februariemaand by Hartbeeshoek wat ’n nat naweek was  

en Maartmaand  by Reilynn.  Dankie Reinardt en Lynette vir 

die  heerlike kampterrein.  Gelukkig was dit hierdie keer    

bietjie droër.  Chris en Daleen het die Oop Nub by Bloekom-

poort bygewoon en natuurlik het die 100+ kamp in Maart-

maand vir vele pret gesorg het. 

 

Baie dankie vir almal se insette en ek soek resepte asb. 

 

 

Onthou asb julle artikels en gaste!!!   

Redaksie. 

Uit die Voorsitter se pen : 

Beste Wapadranders 
 

 
Ons is amptelik in Herfs, maar ‘n mens kan voel die Winter is sterk 
oppad. Sjoe, ‘n mens kan nie glo die eerste kwartaal is al verby nie  
en dat die eerste skoolvakansie al amptelik begin het nie.  
 
Ons was bevoorreg om die afgelope kwartaal drie kampe te kon aanbied. Dit klink so 
vanselfsprekend, maar daar is verskeie Streke wat nou net elke tweede maand kamp 
en/of party waar net nie meer belangstelling is om te kamp nie. Laasgenoemde kan as 
gevolg van verskeie redes gebeur, maar des te meer hoekom ons as Streek so bevoor-
reg is om drie kampe te kon meemaak. Ek moet sê ons eie kampbywoning bly vir die 
Bestuur ‘n groot bekommernis en daarom vra ek weer vir almal om regtig ‘n poging aan 
te wend om te kom kamp. Ons kamp regtig by lekker oorde! Kom ons kyk terug waar 
het ons gekamp. In Januarie het die Streek by Kokoriba gekamp. Die kamp was net 
deur drie lede bygewoon. Die Februariekamp was geskuif van Mbizi na Hartbeeshoek 
toe. ‘n Baie, baie nat naweek (meer as 100mm gereën die naweek), maar ten spyte 
daarvan kon ons vier wat gekamp het, lekker kuier en elke aand braai. En toe in Maart 
het ons weer op Reinardt en Lynette se plot (Reilynn) gekamp. Wat ‘n ongelooflike 
naweek was dit nie. In totaal was ons dertien wat gekamp het. Onder die baie be-
kwame leiding van Seppie en Geraldine het hulle die naweek vir ons baie aangenaam 
gemaak. Natuurlik het Reinardt en Lynette uit hulle pad gegaan om dit vir ons heerlik te 
maak. Baie, baie dankie julle vier!  
Aangesien ons nog net een Streekkamp oor het vir hierdie SAWA jaar moet ons al be-
gin beplan vir die volgende jaar. Ons het dit dan ook alreeds afgeskop by die laaste 
kamp deur te vra vir kampoorde vir 2024 en ek vra vir dié wat nie by die kamp was nie, 
om asb. kampoorde se name vir die Bestuur deur te stuur vir oorweging. Dit is ook 
weer tyd om name te kry om te dien op die Bestuur vir die 2023/2024 jaar.  
 
Ek wil vir almal wat lootjies gekoop het vir die Presidente, baie, baie dankie sê. Dit het 
ons taak baie maklik gemaak om ons teiken te bereik. Ek wil verder vir almal wat by-
draes gee vir Huis Horison, ook baie dankie sê. Julle is baie welkom om maandeliks ‘n 
bydrae in ons Wapadrand ABSA rekening in te betaal met verwysing: Huis Horison. 
Sodoende kan ons voortgaan om ‘n bydrae vir hulle te gee wat dit so broodnodig het. 
Die droë kruideniersware kan by Lynette of enige van die Bestuurlede afgegee word. 
Dankie Lynette vir jou onbaatsigte diens om laasgenoemde op ‘n gereelde basis by die 
oord af te lewer. 
 
Geniet die vakansie as julle weggaan en kom veilig terug. 
 
Laastens, aan ons Hemelse Vader, dankie vir nog ‘n kwartaal wat verby is en die voor-
reg om te kon kamp en die natuur te geniet. Dankie vir elkeen wat die afgelope kwar-
taal gekamp het en dit onvergeetlik gemaak het. Dankie vir elkeen se ondersteuning. 
Sonder julle sou my en die Bestuur se taak baie moeiliker gewees het. Dankie aan Ter-
sia wat my ook die heeltyd ondersteun.  
 
Groete      MARTIN 

Maklike melkkos 
 
2 liter volroommelk 
310 ml koekmeel 
3 ml sout 
45 ml botter 
Kaneelsuiker, om mee voor te sit 
 
Verhit die melk in ’n groot kastrol tot net onder kookpunt. Terwyl 
die melk warm word, meng die meel en sout saam in ’n bak en vryf 
die botter daarby in met jou vingerpunte (jy kan dit ook in ’n voed-
selverwerker doen). 
 
Sprinkel die meelmengsel bo-op die kokende melk en roer dit met ’n 
houtlepel tot goed gemeng. 
 
Prut oor lae hitte vir ongeveer 10 minute, terwyl jy roer, tot verdik 
en gaar.   Die mengsel moenie ’n gladde sous wees nie, dit moet 
klonterig wees.  As daar egter te groot klonte vorm, gebruik ’n 
draadklitser om dit op te breek.    
Sprinkel ’n lepel kaneelsuiker onder in elke bakkie, skep die kokende 
melkkos bo-op en sprinkel nog kaneelsuiker bo-op. 
 

RESEPTE 

SENIORS 

Die Toeriens maak jenewer by Cape Saint Blaize distilleerdery 
Ons begin met ‘n aarbei hanestertjie (voor brekvis!) terwyl ons meer 
van die geskiedenis van Mosselbaai hoor.  Mosselbaai was eers Cape 
Saint Blaize. 
Daarna begin die proesessie.  Daar was darem ‘n handjievol neute en 
pretzels.  Cape Saint Blaize maak drie soorte jenewer.  Eers proe ons 
die jenewer skoon. Dit was vir my baie wild.  Dan gooi mens tonic  wa-
ter in en proe weer.  Daarna dieselfde proses met die tweede jenewer 
en die derde. Eers daarna word die stookproses verduidelik. 
Elkeen het sy eie klein stookketeltjie!  Voor elkeen staan ‘n magdom 
goed waarvan mens nie ‘n idee het wat gaan kom nie.  Die proses be-
gin met 95% alkohol, vooraf gegeur en reeds die regte hoeveelheid in 
die beker.  Daar was drie geure.  Dan kies mens vyf of ses geurmiddels 
uit ‘n magdom klein botteltjies: boegoe, rooibostee en  ‘n horde ander.  
Elke botteltjie het reeds die regte hoeveelheid geurmiddel in.  Dit word 
by die alkohol gegooi.  Dan is daar ‘n bottel met speserye in onder an-
der pienk peper, kassia en jenewerbessies.  Díé word in ‘n moeselien-
doekie toegeknoop. 
Die alkoholmengsel word in die keteltjie gegooi (sonder om te mors!) en 
die moeselienbondeltjie baie versigtig laaste.  Onder elke keteltjie is ‘n 
gasbrandertjie wat dan aangesteek word.  Nou wág jy!  Die druppels 
begin na ‘n tyd stadig in ‘n beker drup.  Die beker word dan elke keer in 
die maatsilinder uitgegooi tot dit amper vol is. Dan word die alkoholge-
halte gemeet.  Dit behoort omtrent 84% alkohol te wees. Volgens wet 
mag geen alkohol hoër as 43% verkoop word nie.  Dus maak elkeen ‘n 
som en die regte hoeveelheid water word dan in ‘n ander maatsilinder 
gegooi.  Die alkohol word dan by die water gegooi.   
Daarna word die jenewer gebottel.  Jy mag proe! Jy besluit op ‘n naam 
vir jou jenewer, skryf op ‘n plakker en plak dit op die bottel en siedaar!  
Jou eie jenewer! 
Ons het toe ‘n vinnige draai gemaak deur die fabriek waar die bottels 
gemaak word.  Dit was nou vir jou ‘n interessante ondervinding! 

JEUG 
Chrisjan Pienaar Gr12 se laaste jaar van atletiek 
Hy was dirigent van sy span en neem deel aan al die  
Items.  Dring deur na Interhoër in Spiesgooi (1ste) 
Aflos, 200m en 100m  

Chrisjan en Daleen op Pilditch met 
hulle verjaarsdag 

Interhoër op Pilditch is altyd ‘n hoogtepunt.  Chrisjan 

se 4de een.  Jammer vir Covid 

Elané Brönn, Laerskool Totiusdal Gr7 
Ons hoop jy geniet jou laaste jaar op Laer-
skool.  Elané is ons kunstige een en ons hou 
jou dop. 

Klasfoto vir 
2023 
Dawid Gr R 
Hannah Gr 2 
Juf Annie 

LEKKER KAMP BY KOKORIBA  (13 -15 JANUARIE 2023) 

 
Die nuwe jaar het skaars begin, toe kamp drie van Wapadrand se gesinne by 
Kokoriba. 
Janetta en Andy, Rina en Gerrie, en Dawie en ek met Hannah en Dawid. 
Vrydagmiddag kon ons  ‘n koelte onder die bome kies.  Die terrein is pragtig 
boomryk met ‘n ongelooflike voëllewe. 
Ons voëlkenner, Janetta, kon die volgende voëlspesies om ons woonwaens 
identifiseer: 
Neushoringvoëls, kwêvoëls, spreeus, rooiborsduiwe, groot ringnekduiwe en 
kuifkophoutkappers. Vir Hannah en Dawid was dit groot pret om  die voëls 
broodkrummels te voer. 
Die voëls het die bakkie met perskes wat ek buite op die tafel neergesit het gou 
ontdek.  Elke perske in die pakkie is aan geëet. 
Vrydagaand het ons saam gebraai met pap en lekker sous en vetkoeke met 
stroop as bykosse.  Dawie het voor ete vir ons ‘n gebed gedoen. 
Saterdagoggend was dit tot redelik laat doodstil by Wapadrand se woonwaens.  
Ons het almal die luuksheid van laat slaap geniet.  
Die twee buiteswembaddens, een met twee glybane vir kinders, en een warm 
onderdakswembad is goed versorg.  Van ons het die water heeldag baie geniet. 
Saterdagaand het ons weer lekker om 
die braaivleisvuur gekuier.  Die dames 
het gesorg vir lekker slaaie.  Gerrie het 
toe vir ons die gebed voor ete gedoen. 
Sondagoggend het Janetta vir ons die 
boekevat hanteer.  Na boekevat was dit 
tyd vir koek en tee.  Soos altyd was die 
eetgoedtjies baie lekker. 
Die van Aswegens en die Toeriens het 
die voordeel van aftrede gebruik en Son-
dagaand ook oorgebly.  Die Mullinse 
moes na ‘n laaste lekker speel by die 
swembaddens oppak en huiswaarts keer. 
Dit was ‘n heerlike ontspanne naweek by Kokoriba.  
 
Bettie 

Hartbeeshoek Februarie 

 

 

 

Dit was ‘n baie nat naweek.  Aanvanklik het die son geskyn en die koelte was 

maar min.  Só sit die Toeriens nie die silwer seil oor die wa nie. Ons leer mos 

nie! Toe dit begin reën, toe hou dit nie op nie.  Die water het só deur die af-

dak gesif, ons moes die sambreel oor die ysmasjien opslaan!  Die Elandsrivier 

het deur ons staanplek afgekom en die Pienaarsrivier deur Martin en Tersia 

s’n.  Ons was permanent in enkeldiepte water.  Gelukkig het meeste van ons 

rubberstewels gehad. (Jammer Andy!)  Van die mense naaste aan die dam 

moes hulle waens skuif want die water het te hoog opgekom. 

Soos gewoonlik het die seniors die onder-sestigs weer goed oorheers.  Ons 

het  lekker gekuier onder Gerrie-hulle se afdak ten spyte van die reën. Ge-

lukkig het ons elke keer nét genoeg tyd gekry om te braai voor dit weer 

gesous het. 

David was so oulik om ‘n privaat ablusie te reël en kon ons almal daarby baat.  

Die gesamentlike ablusieblok was onmoontlik ver.  Hulle het ook ‘n harem van 

‘n tent opgeslaan sodat ons almal genoeg sitplek het.  Ek het tot ‘n les gekry 

in skilder met waterverf.  Dankie Elané, jy is ‘n meester! 

David en Martin het opgevang met administrasie.  Dankie julle twee dat julle 

dit vir ons ander op die bestuur maklik maak. 

Gelukkig was dit Sondag droog genoeg om op te pak.  Dit was ‘n heerlike 

naweek. 

BUSH INN  100+ Maart maand 
 
Ons het so net na 12-uur by die kampterrein aangekom. Gou 
opgeslaan (nadat ons nog ons nuwe pale moes uitsorteer). Wou nog vir 
middagete wors gebraai het, maar oooo weee! Toe het die lekker kuier 
begin.  Ons moes toe maar net met 'n vinnige kaasbroodjie tussen die 
kuiers tevrede wees.  
Om al die mense van verskillende streke wat ons lanklaas gesien het, 
weer te sien en die nuutste gebeure van elkeen  te hoor, was te lekker! 
Lekker gelag en grappe gemaak. 
Die oord is netjies. Daar was ook 'n ablusie wat netjies gehou was deur 
die tyd van ons besoek. 
Toe het elkeen met hul boerewors rolle en prego rolletjies gespog en vir 
aandete lekker geëet. 
Jannie en Alet Meyer was die kampkoördineerders. Hul het werklik 'n 
slag om mense in ‘n goeie, vrolike gees te kry. 
By Boekevat het hul vir ons vertel van die ontbytkompetisie waarvoor 
ons ses spanne tussen almal moes opmaak. Die uitdaging was soos 
volg.  
1.Elke span kry 'n pakkie waarin daar bestanddele sal wees wat jy alles 
in jou ete moet hê. 
2. Jy mag wel nog bestanddele bysit om jou ontbyt lekker te maak. 
3. Die mense het met die oulikste idees vorendag gekom. Daar was 6 
spanne. 
4. Jannie en Alet moes natuurlik al die ontbyte proe en iets daarmee 
saamdrink..... 
5. Die wenners is na die boekevat Sondagoggend aangekondig deur 
Alet. 
Wel, Saterdag is nog nie klaar nie. Ons het so 5-uur al die vure 
aangesteek om vroeg klaar te eet.  
    Daarna is die babas van die 100+ aangewys. Dit was Elizet Fouchee 
van Goudrif wat met hierdie kamp hulle 100ste kamp gehou het. 
    Daarna is die nuwe Burgermeesterspaar aangewys wat Pieter en 
Johanna van Biljon is. 
Toe begin daar 'n algemene kennis vasvra. Jannie het ons almal in A en 
B spanne opgedeel.  
As jy die antwoord geweet het, moet jy uitgeroep het "Ek Weet" en 
hand opgesteek het.  
Soms was die mense so opgewonde dat reëls skoon vergeet was. 
Wel, na die pret het Span A gewen. 
Die naweek was heerlik en die weer het mooi saamgespeel om dit baie 
aangenaam te maak. 
Tersia  

Boekevat en saambraai 

Die baba se doek word aangesteek 

Babas 2023 

Vorige 100+ Presidente hang 
die kettings om vir die 2023 

Maartmaand Kamp Reilynn 
 

Ons kan maar net na die foto’s kyk en sien hoe almal dit geniet het by  

Reinardt en Lynette se plekkie.  Daar was vir almal iets te doen en selfs die 

vroue het ‘n potjie golf gespeel.  Daar is teiken geskiet, krappe gevang, 

gebraai en nog vele meer. 

Daar gaan Dawid op die  
Pienk Flamink!!! Gelukkig  
Het oom Reinardt hom  
gered. 



 

  

Oop NUB  Bloekompoort  

Die jaarlikse oop NUB is te Bloekompoort gehou en ek en Chris het dit bygewoon.  Dit was maar ‘n 
reënerige naweek, maar gelukkig het ons nie grondpad gery nie. 
 
Vrydagaand het almal boereworsrolle in die saal geniet, almal is welkom geheet en na’ n gesellige 
aandjie was almal maar vroeg in die vere met die reënweer. 
 
Saterdagoggend was die vergadering gelei deur die Nasionale Voorsitter, Neil Goslett 
 
Daar was heelwat bespreek, o.a. kampbywoning.  By sekere streke gaan dit goed en vertoon ‘n 
mooi groei en dan is daar weer streke wat sukkel om lede te kry vir ‘n kamp. 
 
Die algemene gees was gemoedelik en Saterdagaand het ons ‘n saam gebraai. 
 
Sondagoggend  het die oord se bestuur ons getrakteer op ‘n lekker ontbyt en het ons almal stadig 
begin oppak vir huiswaarts keer. 
 

 
 
 
 
 
 
 
 
 

 

 Kort stukkie van Neil Goslet se terugvoering 
 
 Hierdie algemene kommunikasie aan alle lede volg op die pas afgelope oop Nasio- 
nale Bestuursvergadering wat Saterdag 11 Februarie op Bloekompoort gehou was. 
Vir ons paar Kapenaars was die reën wat in emmersvol geval het, iets wat ons nie ken 
nie. Op pad na die kamp moes ek by tye agter ŉ vragmotor ry om in die ‘slote’ te ry 
wat deur die bande in die water gemaak word. Ons het by tye gevoel asof ons deur 
die Rooisee ry.  
Die naweek is hanteer deur die Nasionale Sekretaris, Willie Bronkhorst wat as Kamp-
koördineerder opgetree het. Ons Kaapse lede het in die huisies op die perseel tuis-
gegaan. Altesaam was ons 10 woonwaens en 5 huisies wat die naweek saam deurge-
bring het. Daar was 45 lede en gaste tydens die vergadering.  
 
 Die terugvoer van die Gebiedsvoorsitters oor die kwartaalverslag was wisselend in 
terme van positiwiteit en betrokkenheid in die streke. Sommige rapporteer groeiende 
getalle by saamtrekke en toere, waar ander ŉ dalende ledetal en swak kampbywoning 
rapporteer. Sommige streke het besluit om saam te kamp, ander kamp net elke 2 
maande, en enkeles rapporteer kampe met slegs 5 woonwaens. Die tendens aan die 
kusstreke is oor die algemeen meer positief en groeiend. Elemente wat bydra tot die 
lae kampbywoning is bekostigbaarheid asook die finansiële vermoë van sommige 
lede. Dit is verstaanbaar gegewe die huidige ekonomiese toestand in ons land.  
 Ons neem ook met leedwese kennis van lede wat geliefdes aan die dood afgestaan 
het in die verslag tydperk.  
 

Die vergadering Saterdagoggend Saam Ontbyt Sondagoggend 
Pragtige kampterrein 



 

  

Verjaarsdae 
 

Lief:  Baie geluk met almal wat in Jan, Feb en Maart ver-
jaar het.  God se rykste seën word julle toegebid. 

 

 
 

Huweliksherdenkings 
 

 Ursula & Schalk Van Schalkwyk  1964/01/05 

Geraldine & Seppie Müller 1977/02/12 

Riana & Carel Combrink 1981/03/14 

Natashia & Jos Rabie 2004/03/27 
  

 

Liam Müller 

(blank) 2021/01/14 

Tersia Rix S 082 904 1855 1961/01/16 

Reinardt Van Rensburg S 082 332 7217 1971/01/24 

André Hattingh S 083 377 8581 1958/01/25 

Vernon Müller S 082 923 1578 1976/01/28 

Lynette Van Rensburg S 082 068 6517 1971/01/29 

Anandi Van Rensburg S 079 093 0723 2001/02/05 

Andy Toerien S 082 256 5044 1960/02/06 

Annie De Villiers S 073 305 8597 1983/02/11 

Nicola Rabie (blank) 2005/02/11 

Daleen Pienaar S 082 848 7478 1962/02/23 

Chrisjan Pienaar (blank) 2005/02/23 

Betsie Theron S 083 627 7453 1962/02/26 

Chris Pienaar S 083 222 1920 1964/03/01 

Christiaan Bezuidenhout (blank) 2001/03/03 

Amanda Burger S 082 926 3903 1959/03/06 

Wynand Pienaar (blank) 2004/03/10 

Johan Viljoen S 083 251 8540 1949/03/13 

Piet Du Plessis S 073 224 4170 1974/03/13 

Mieke Pienaar (blank) 2000/03/20 

Kihan Van Rensburg (blank) 2012/03/23 

Natasjha Du Plessis S 083 287 1017 1975/03/24 

Lief en leed 

 

Januarie  

 

Lief: 

Micke van Rensburg is verloof en trou 14 Oktober 2023. 
Mieke Pienaar het toelating gekry vir haar Meestersgraad.  

 

Leed: 

Johan Viljoen is oorlede. 

Reinardt van Rensburg het ‘n breukoperasie gehad en sterk goed aan. 

Chris Pienaar het nierstene en was in die hospitaal. 

 

Februarie 

 

Leed:  

Eunice van Zijl, Lynette van Rensburg se ma het ‘n operasie ondergaan. 
Mike Sterley, Reinardt van Rensburg se swaer is ernstig siek en moet baie agressiewe 

chemoterapie kry. 
 
Maart 
 
Lief : 
 
Daleen se Rugprosedure was ‘n sukses 

